
Broj: 08-06/2-14-2-2655-9/18          

Dana: 17.07.2018.godine

Na osnovu člana 70. stav (1), (3) i (6), a u vezi sa članom 26. i 64. stav (1) tačka b) Zakona o  javnim nabavkama ("Službeni glasnik BiH", broj: 39/14), članа 8. stаv (2) tаčkа d) Prаvilnikа о uspоstаvlјаnju i rаdu Kоmisiје zа nаbаvkе ("Službeni glasnik BiH", broj: 103/14), na Preporuku Komisije za nabavke iz Zapisnika o pregledu i ocjeni konačnih ponuda broj: 08-06/2-14-2-2655-8/18 od 16.07.2018.godine, u postupku javne nabavke – "Nabavka municije", ministar Ministarstva unutrašnjih poslova Zeničko-dobojskog kantona, d o n o s i: 

O D L U K U

o izboru najpovoljnijeg ponuđača – "KM TRADE" d.o.o. Visoko, za "Nabavka municije"
I

Prihvata se Preporuka Komisije za javnu nabavku roba, usluga i radova (u daljem tekstu - Komisija), iz Zapisnika o pregledu i ocjeni konačnih ponuda broj: 08-06/2-14-2-2655-8/18 od 16.07.2018.godine i ugovor za "Nabavka municije" dodjeljuje se ponuđaču "KM TRADE" d.o.o. Visoko sa ponudom broj: 08-06/2-14-2-2969-1/18-DM od 13.07.2018.godine, i ponuđenom cijenom u iznosu od 37.660,00 KM bez PDV-a.

II

Odabrani ponuđač dužan je u roku od 5 (pet) dana od dana zaprimanja ove Odluke o izboru, na Protokol ugovornog organa dostaviti originale ili ovjerene kopije niže navedene dokumentacije, koja ne može biti starija od 3 (tri) mjeseca, računajući od momenta predaje zahtjeva za učešće/ponude:

a) izvod iz kaznene evidencije nadležnog suda da u krivičnom postupku nije osuđen pravosnažnom presudom za krivična djela organizovanog kriminala, korupciju, prevaru ili pranje novca, u skladu sa važećim propisima u Bosni i Hercegovini  ili zemlji u kojoj je registrovan; 

b) izvod ili potvrda iz evidencije u kojim se vode činjenice da  nije pod stečajem ili nije predmet stečajnog postupka, osim u slučaju postojanja važeće odluke o potvrdi stečajnog plana ili je predmet postupka likvidacije, odnosno u postupku je obustavljanja poslovne djelatnosti, u skladu sa važećim propisima u Bosni i Hercegovini ili zemlji u kojoj je registrovan;

c) potvrde nadležne poreske uprave ili ukoliko se radi o ponuđaču koji nije registrovan u Bosni i Hercegovini, potvrda ili izvod iz evidencije na osnovu koje se može utvrditi da uredno izmiruje obaveze za penzijsko i invalidsko osiguranje i zdravstveno osiguranje. 

d) potvrde nadležne/ih institucija o uredno izmirenim obavezama po osnovu direktnih i indirektnih poreza.

e) Uvjerenje nadležnog suda kojim dokazuje da u krivičnom postupku nije izrečena pravosnažna presuda kojom je osuđen za krivično djelo: terorizam, financiranje terorizma, javno poticanje na terorizam, regrutiranje za terorizam, obuke za terorizam i/ili terorističke organizacije, odavanje službene tajne, kaznena djela protiv integriteta Bosne i Hercegovine, napad na ustavni poredak Bosne i Hercegovine, ugrožavanje teritorijalne cjeline, podrivanje vojne i obrambene moći, oružana pobuna, protuzakonito formiranje vojnih snaga, špijunaža ili odgovarajućih djela u skladu sa zakonima zemlje u kojoj je privredni subjekat osnovan ili zemlje iz koje ta osoba dolazi.

f) Uvjerenje nadležnog suda kojim dokazuje da u krivičnom postupku nije izrečena pravosnažna presuda ključnom menadžmentu ponuđača za krivična djela terorizam, financiranje terorizma, javno poticanje na terorizam, regrutiranje za terorizam i/ili terorističke organizacije, odavanje službene tajne, kaznena djela protiv integriteta Bosne i Hercegovine, napad na ustavni poredak Bosne i Hercegovine, ugrožavanje teritorijalne cjeline, podrivanje vojne i obrambene moći, oružana pobuna, protuzakonito formiranja vojnih snaga, špijunaža ili odgovarajućih djela u skladu sa zakonima zemlje u kojoj je privredni subjekat osnovan ili zemlje iz koje ta osoba dolazi.

- certifikat za 2 teretna vozila (ADR certifikat), i za najmanje četiri zaposlena vozača teretnih vozila,
- ako posjedujete vlastiti magacin za skladištenje municije, u tom slučaju dostaviti upotrebnu dozvolu, a ako  magacin unajmljujete, dostaviti ugovor o unajmljivanju i upotrebnu dozvolu za magacin koji se unajmljuje.

- Spisak/popis ugovora o isporuci municije tokom posljednje 2 (dvije) godine (2016. i 2017.g.), ili od datuma registracije odnosno početka poslovanja ako je ponuđač registrovan odnosno počeo sa radom prije manje od 2 godine. Uz spisak/popis izvršenih ugovora ponuđač je dužan dostaviti potvrde o uspješno izvršenim ugovorima koju daje druga ugovorna strana o njihovoj realizaciji; 
       Potvrda o uredno izvršenom ugovoru mora sadržavati: 

a) naziv i sjedište ugovornih strana ili privrednih subjekata; 

b) predmet ugovora (isporuka municije); 

c) vrijednost ugovora;

d) vrijeme i mjesto izvršenja ugovora, 

e) navode o uredno izvršenom ugovoru.

 U slučaju da se takva potvrda iz objektivnih razloga ne može dobiti od ugovorne strane koja nije ugovorni organ, vrijedi izjava privrednog subjekta o uredno izvršenom ugovoru, uz predočavanje dokaza o učinjenim pokušajima da se takve potvrde osiguraju. 

Minimalna razina sposobnosti: Ponuđač mora dostaviti dokaz o urednom izvršenju najmanje 2 (dva) ili više ugovora o isporuci municije, čija zbirna vrijednost iznosi najmanje 40.000,00 KM bez PDV-a (član 7. stav (4) tačka b) alineja 2) Uputstva za pripremu modela tenderske dokumentacije i ponuda ("Službeni glasnik BiH", broj 90/14).

- Aktivan dokaz o registraciji u profesionalnom ili trgovačkom registru u zemlji u kojoj su osnovali firmu ili dostaviti posebnu izjavu ili referencu nadležnog organa kojom se dokazuje da je ponuđač u vrijeme predaje ponude registrovan za predmetnu djelatnost. Ako se dokaz o registraciji ne izdaje u državi sjedišta privrednog društva, privredno društvo može dostaviti Izjavu s ovjerom potpisa kod nadležnog organa.

- Rješenje o registraciji koje izdaje Ministarstvo vanjske trgovine za promet oružja i vojne opreme kojim ponuđač dokazuje da je registrovan za promet roba posebne namjene, te da je registrovan za promet roba vojne namjene.

- Rješenje o registraciji kod Federalnog ministarstva unutrašnjih poslova ili Ministarstva unutrašnjih poslova Republike Srpske, za promet eksplozivnim materijama.

- 2 (dvije) obične kopije dostavljene dokumentacije – kopije ponuda mogu ali ne moraju imati čvrsti uvez. Ponuđač mora kopirati i stranice s ovjerama.
III

- Dokumentacija dostavljena po ovoj Odluci mora biti čvrsto uvezana (osigurana jemstvenikom ili ukoričena u knjigu), na način da se onemogući naknadno vađenje ili umetanje listova. Sve strane ponude moraju biti numerisane na način da je vidljiv redni broj stranice, a ponuđač mora u sadržaju navesti od čega se ista sastoji.
IV

Ova Odluka objaviće se na web stranici ugovornog organa (www.mupzdk.gov.ba), istovremeno sa upućivanjem ponuđačima koji su učestvovali u postupku javne nabavke, u skladu sa članom 70. stav 6. Zakona o javnim nabavkama.

V
Odluka stupa na snagu danom donošenja, i dostavlja se svim ponuđačima koji su učestvovali u postupku javne nabavke, u skladu sa članom 71. stav 2. Zakona o javnim nabavkama.

OBRAZLOŽENJE

Postupak javne nabavke pokrenut je Odlukom o pokretanju postupka javne nabavke broj: 08-06/2-14-2-2655/18 od 23.05.2018.godine.

Javna nabavka provedena je putem ograničenog postupka nabavke.

Procijenjena vrijednost nabavke iznosi 42.735,00 KM bez PDV-a.
Obavještenje o nabavci broj: 488-2-1-40-3-51/18, poslano je na objavu dana 29.05.2018.godine, čiji je sažetak dana 01.06.2018.godine objavljen u "Službenom glasniku BiH", broj 36.

Komisija za javnu nabavku imenovana je Odlukom broj: 08-06/2-14-2-2655-3/18 od 29.05.2018.godine (I faza nabavke), i Odlukom broj: 08-06/2-14-2-2655-7/18 od 05.07.2018.godine (II faza nabavke). 
Komisija za javnu nabavku sačinila je Zapisnik o prijemu početnih ponuda broj: 08-06/2-14-2-2655-4/18 od 14.06.2018.godine, kao i Zapisnik o pregledu i ocjeni zahtjeva za učešće u ograničenom postupku (I faza - pretkvalifikacija) broj: 08-06/2-14-2-2655-4/18 od 14.06.2018.godine, na osnovu kojih je ugovorni organ konstatovao da je Komisija blagovremeno i pravilno izvršila otvaranje ponuda i ocjenu istih, o čemu je sačinila gore pomenute Zapisnike, iz kojih je utvrđeno sljedeće:

- da su se do roka određenog za dostavljanje ponuda, 2 (dva) ponuđača prijavila za učešće u I fazi pretkvalifikacije, i to ponuđači "KM TRADE" d.o.o. Visoko, i "SHOT" d.o.o. Zenica.

- da ponude oba prijavljena ponuđača ispunjavaju sve zahtjeve ugovornog organa u formalno-pravnom, ekonomskom i tehničkom smislu, tj. da su obje za ugovorni organ prihvatljive.

Shodno rezultatima I faze pretkvalifikacije, ugovorni organ donio je Odluku o rezultatima pretkvalifikacije broj: 08-06/2-14-2-2655-5/18 od 19.06.2018.godine, koja je dana 20.06.2018.godine upućena obojici gore pomenutih ponuđača zasebno.
Rok za žalbu po pomenutoj Odluci o dodjeli, od 10 (deset) dana, istekao je dana 02.07.2018.godine. 
Nakon isteka roka za žalbu, ugovorni organ je dana 05.07.2018.godine objavio Poziv kvalifikovanim ponuđačima za dostavljanje konačnih ponuda u II fazi ograničenog postupka nabavke, broj: 08-06/2-14-2-2655-6/18 od 05.07.2018.godine.
Obojica ponuđača, "KM TRADE" d.o.o. Visoko i  "SHOT" d.o.o. Zenica, dostavila su konačne ponude u II fazi postupka.
O rezultatima II faze, Komisija za javne nabavke sačinila je Zapisnik o pregledu i ocjeni konačnih ponuda broj: 08-06/2-14-2-2655-8/18 od 16.07.2018.godine.
Slijedom navedenog utvrđen je redoslijed ponuđača, kako slijedi:

	Naziv ponuđača
	Ukupna cijena ponude – bez
PDV-a u KM
	Preferencijalni tretman
	Popust
	Ukupna cijena ponude – bez 

PDV-a sa popustom i preferencijalnim tretmanom
	Rang

	KM TRADE D.O.O. VISOKO
	37.660,00 KM
	Da
	Nema
	33.894,00 KM
	1



	SHOT D.O.O. ZENICA
	42.650,00 KM
	Ne
	Nema
	42.650,00 KM
	2




U postupku donošenja ove Odluke, posebno su cijenjene činjenice da je Komisija pravilno i potpuno izvršila ocjenu kvalifikovanosti ponuđača, te ocjenu pristiglih konačnih ponuda, u skladu sa kriterijem za dodjelu ugovora - "najniža cijena".

Naime, u postupku je ocijenjeno da je Komisija u svemu pravilno postupila, te da je izbor najpovoljnijeg ponuđača izvršen u skladu sa Zakonom o javnim nabavkama i predmetnom tenderskom dokumentacijom.

Slijedom navedenog, ponuđač "KM TRADE" d.o.o. Visoko odabran je na osnovu ponuđene cijene u iznosu od 37.660,00 KM bez PDV-a. 

PRAVNA POUKA:

Svaki privredni subjekat koji ima ili je imao interes za dodjelu ugovora o javnoj nabavci i koji učini vjerovatnim da je u konkretnom postupku javne nabavke bila ili je mogla biti prouzrokovana šteta zbog postupanja ugovornog organa, a koja se u žalbi navodi kao povreda ovog zakona i podzakonskih akata od strane ugovornog organa u postupku javne nabavke, ima pravo uložiti žalbu na postupak u pisanoj formi u roku od 10 (deset) dana po prijemu odluke o izboru najpovoljnijeg ponuđača.

Žalba se izjavljuje Uredu za razmatranje žalbi Bosne i Hercegovine, putem ugovornog organa u pisanoj formi direktno, elektronskim putem ili preporučenom poštanskom pošiljkom.

DOSTAVLJENO:

1. Ponuđači,1x-

2. Sektor za podršku,1x.-

3. Komisija za javnu nabavku roba, usluga i radova,1x.-

4. Spis,1x.-

                                                                                                                                       M I N I S T A R

                                                                                                                                       Nikola Arsenić

